1جمادی الاول  1436 ھجری 
بسم اللہ الرحمٰن الرحیم
شیطانی  وسوسہ سے کس طرح نجات حاصل کی جائے۔
تمام تعریفیں اللہ ہی کے لیے ہیں، جو دونوں جہانوں کا رب ہے، جو ہمیشہ ان کی دعائیں قبول فرماتا ہے جو پریشان حال ہوں اور انہیں ان کی پریشانیوں میں کامیابی سے ہمکنار فرماتا ہے۔ وہ بڑا ہی قدرت والا اور عظیم ہے جو  ہر اس شخص کا تحفظ فرماتا ہے جو اس سے پناہ طلب کرتا ہے، اور اس طرح   جو  شخص گناہوں کا ارتکاب نہیں کرتا یا اپنے آپ پر کوئی بہتان نہیں لیتا اور اس کے بدلے میں شیطان کے شر سے اللہ  اس کی حفاظت فرماتا ہے۔ میں شھادت دیتا ہوں کہ نہیں ہے کوئی معبود سوائے اللہ کے۔ جس نے اپنے نبی امین کو شیطان کے وسوسوں سے اپنی پناہ طلب کرنے کا حکم دیا۔ میں یہ بھی شھادت دیتا ہوں کہ ہمارے نبی محمد (ﷺ) اس کے بندے اور رسول ہیں۔ آپ (ﷺ) اللہ کے تمام بندوں میں سب سے زیادہ لائق تقلید رول ماڈل ہیں جنھوں نے اپنے رب کی پناہ طلب فرمائی اور اپنی روح کو اپنے رب کے حوالے کردیا۔ اللہ تعالیٰ آپ (ﷺ) پر، آپ کے اہل بیت پر، تمام صحابہ پر اور جو کوئی بھی آپ کا اتباع کرے اس پر، قیامت کے دن تک اپنی رحمتیں نازل فرمائے۔
اے اللہ کے بندو 
اللہ سے ٹھیک اسی طرح ڈرو جیسا کہ اس سے ڈرنے کا حق ہے، کیونکہ اللہ رب العزت سے ڈرنا نجات کی راہوں میں سے ایک ہے۔ اللہ آپ تمام پر اپنی رحمتوں کا نزول فرمائے، آپ لوگوں کو جان لینا چاہیئے کہ اللہ نے اپنے بندوں کو ان کے سب سے بڑے دشمن (شیطان) کے بارے میں خبردار کیا ہے جو لوگوں کی بدقسمتی کا انتظار کیا کرتا ہے اور انہیں اپنے سازشی منصوبوں کا نشانہ بنانے کی ہمیشہ کوششیں کرتا ہے، اللہ حق سبحانہ فرماتا ہے [إِنَّ الشَّيْطَانَ لَكُمْ عَدُوٌّ فَاتَّخِذُوهُ عَدُوًّا ۚ إِنَّمَا يَدْعُو حِزْبَهُ لِيَكُونُوا مِنْ أَصْحَابِ السَّعِيرِ (بیشک شیطان تمہارا دشمن ہے سو تم بھی (اس کی مخالفت کی شکل میں) اسے دشمن ہی بنائے رکھو، وہ تو اپنے گروہ کو صرف اِس لئے بلاتا ہے کہ وہ دوزخیوں میں شامل ہو جائیں)]
۔
دراصل، جو کوئی ہمارے باپ حضرت آدم علیہ السلام اور شیطان کے قصہ پر نظر ڈالتا ہے، یہ دیکھتا ہے کہ شیطان نے آدم علیہ السلام کے دست مبارک پر آپ (علیہ السلام) کا مخلص مشیر ہونے کی قسم کھائی تھی، اس کے باوجود، بعد میں اس نے آپ (علیہ السلام) کو جنت سے باہر نکلوانے کے لیے سخت کوششیں کیں اور قسم کھائی کہ وہ آدم کے بیٹوں کو گمراہ کرے گا اور بھٹکائے گا۔ [قَالَ فَبِعِزَّتِكَ لَأُغْوِيَنَّهُمْ أَجْمَعِينَ ﴿٨٢﴾ إِلَّا عِبَادَكَ مِنْهُمُ الْمُخْلَصِينَ ((ابلیس نے) کہا: سو تیری عزّت کی قسم! میں ان سب لوگوں کو ضرور گمراہ کرتا رہوں گا، (82) سوائے تیرے اُن بندوں کے جو چُنیدہ و برگزیدہ ہیں)]

درحقیقت یہ اللہ حق سبحانہ کا اپنے بندوں پر بڑا کرم ہے کہ شیطان اس کے سوا کسی چیز پر قادر نہیں ہے کہ اللہ کے بندوں میں گناہ اور بدی کے ذریعہ وسوسہ ڈالے اور انہیں راہ راست کے کاموں سے روکے۔ حدیث مبارکہ میں ہے کہ (شیطان بنی آدم کے کانوں میں سرگوشی کرتا ہے جیسے فرشتے کرتے ہیں۔ شیطان کی سرگوشیاں برائی اور سچائی سے انکار پر اکساتی ہیں۔ فرشتوں کی سرگوشیاں نیک اعمال اور سچائی کو قبول کرنے کی ترغیب دیتی ہیں۔ اور جسے بھی ایسے خیالات آئیں اسے چاہیئے کہ وہ سمجھ لے کہ یہ اللہ کی جانب سے ہے، اور اسے اللہ کا شکر ادا کرنا چاہییے۔ لیکن اگر اسے اس کے برخلاف کچھ محسوس ہوتا ہے، تو اسے شیطان سے اللہ کی پناہ مانگنی چاہیئے اور یہ پڑھنا چاہیئے [الشَّيْطَانُ يَعِدُكُمُ الْفَقْرَ وَيَأْمُرُكُم بِالْفَحْشَاءِ ۖ وَاللَّـهُ يَعِدُكُم مَّغْفِرَةً مِّنْهُ وَفَضْلًا ۗ وَاللَّـهُ وَاسِعٌ عَلِيمٌ (شیطان تمہیں (اﷲ کی راہ میں خرچ کرنے سے روکنے کے لئے) تنگدستی کا خوف دلاتا ہے اور بے حیائی کا حکم دیتا ہے، اور اﷲ تم سے اپنی بخشش اور فضل کا وعدہ فرماتا ہے، اور اﷲ بہت وسعت والا خوب جاننے والا ہے)]
۔
اے ایمان والو 
صرف وہی لوگ جن کا ایمان کمزور ہو، شیطانی وسوسوں میں آجاتے ہیں جب وہ ان کے دلوں پر پردہ ڈال دیتا ہے اور ان کے ذہنوں کو قابو میں کرلیتا ہے۔ یہ شیطانی وسوسے مختلف خیالات کی شکل میں آتے ہیں جو لوگوں کو اللہ پر ایمان رکھنے سے دور کرنے کے لیے ہوتے ہیں۔ شیطانی وسوسوں کے بہت سے لوگ شکار ہوئے ہیں، یعنی، بعض ایسے لوگوں کے معاملات بھی ہیں جو نماز کے لیے وضو اور غسل کرتے ہوئے ان وسوسوں کا شکار ہوئے ہیں، اس لیے وہ اسراف اور تضیع اوقات میں پڑگئے۔ بعض ایسے بھی لوگ ہیں جو تکبیر اول (اللہ اکبر) کا ورد کرتے رہتے ہیں یا رکعتوں کی گنتی (سجدوں کی تعداد) یا امام کی قرات یاد نہیں رکھتے۔ اور ایسے بھی لوگ ہیں جو بار بار اپنے کپڑے دھوتے ہیں حالانکہ وہ صاف ہوتے ہیں، جبکہ ہمارا اسلامی قانون (شریعہ) ہمیں آسانی فراہم کرتا ہے، رواداری کی تعلیم دیتا ہے اور کسی قسم کی شدت سے باز رکھتا ہے۔
اے اللہ کے بندو 
ہمیں ان شیطانی وسوسوں کو اکھاڑ پھینکنا چاہیئے، اپنے سچے دین کے ذریعہ بتائے گئے طریقوں سے، جن میں سب سے بہتراللہ کا ذکر کرنا ہے جو بڑی عظمتوں والا اور پاک ہے۔ اللہ تعالی فرماتا ہے [وَإِمَّا يَنزَغَنَّكَ مِنَ الشَّيْطَانِ نَزْغٌ فَاسْتَعِذْ بِاللَّـهِ ۚ إِنَّهُ سَمِيعٌ عَلِيمٌ ﴿٢٠٠﴾ إِنَّ الَّذِينَ اتَّقَوْا إِذَا مَسَّهُمْ طَائِفٌ مِّنَ الشَّيْطَانِ تَذَكَّرُوا فَإِذَا هُم مُّبْصِرُونَ (اور (اے انسان!) اگر شیطان کی طرف سے کوئی وسوسہ (ان امور کے خلاف) تجھے ابھارے تو اللہ سے پناہ طلب کیا کر، بیشک وہ سننے والا جاننے والا ہے  (200) بیشک جن لوگوں نے پرہیزگاری اختیار کی ہے، جب انہیں شیطان کی طرف سے کوئی خیال بھی چھو لیتا ہے (تو وہ اللہ کے امر و نہی اور شیطان کے دجل و عداوت کو) یاد کرنے لگتے ہیں سو اسی وقت ان کی (بصیرت کی) آنکھیں کھل جاتی ہیں)]
۔ دراصل سچا مومن وہ ہے جو شیطانی وسوسوں کے خلاف اللہ کی مدد طلب کرتے ہوئے مزاحمت کرتا ہے۔ اللہ رب العزت فرماتا ہے [فَإِذَا قَرَأْتَ الْقُرْآنَ فَاسْتَعِذْ بِاللَّـهِ مِنَ الشَّيْطَانِ الرَّجِيمِ ﴿٩٨﴾ إِنَّهُ لَيْسَ لَهُ سُلْطَانٌ عَلَى الَّذِينَ آمَنُوا وَعَلَىٰ رَبِّهِمْ يَتَوَكَّلُونَ ﴿٩٩﴾ إِنَّمَا سُلْطَانُهُ عَلَى الَّذِينَ يَتَوَلَّوْنَهُ وَالَّذِينَ هُم بِهِ مُشْرِكُونَ (سو جب آپ قرآن پڑھنے لگیں تو شیطان مردود (کی وسوسہ اندازیوں) سے اللہ کی پناہ مانگ لیا کریں۔ بیشک اسے ان لوگوں پر کچھ (بھی) غلبہ حاصل نہیں ہے جو ایمان لائے اور اپنے رب پر توکل کرتے ہیں۔ بس اس کا غلبہ صرف انہی لوگوں پر ہے جو اسے دوست بناتے ہیں اور جو اللہ کے ساتھ شرک کرنے والے ہیں)]
۔ درحقیقت مسلسل ذکر الٰہی سے بیداری پر بڑا اثر پڑتا ہے اور شیطانی وسوسوں کو دور کرنے میں مدد ملتی ہے۔ جو کوئی رب کریم کو یاد کرتا ہے، اللہ رب العزت اسے یاد فرماتا ہے اور اسے تاریکیوں سے نور کی سمت رہبری فرماتا ہے۔ تاہم، جو لوگ اپنے رب کو یاد نہیں کرتے، وہ شیطانی وسوسوں کا شکار ہوجاتے ہیں۔ 
اللہ رب العزت کا بہترین ذکر وہ ہے جس کا ورد اللہ کے منتخبہ نبی (ﷺ) فرمایا کرتے تھے (اگر کوئی شخص اپنے مکان میں داخل ہوتے وقت اور کھانا کھاتے وقت اللہ کا ذکر کرتا ہے، تو شیطان (شیاطین سے) کہتا ہے: '(یہاں) تمھارے لیے کوئی بستر (ٹھکانہ) نہیں ہے، کوئی کھانا نہیں ہے'، اور اگر کوئی شخص اپنے مکان میں داخل ہوتے وقت اللہ کا ذکر نہیں کرتا، تو شیطان کہتا ہے: 'تمھیں یہاں بستر مل گیا اور کھانا مل گیا')۔ ظاہری بات ہے کہ توبہ کرنا اور اللہ کی مغفرت طلب کرنا ہر اس چیز کو دور کرنے میں نمایاں کردار ادا کرتا ہے جو شیطان لوگوں کے سینوں میں پھونکتا ہے۔ یہ اعمال شیطانی اعمال کو تباہ کردیتے ہیں جو اس کی مایوسی اور ناکامی کا سبب ہوتا ہے۔ 
ہمارے لیے وہی کافی ہے جو اللہ نے ہمارے باپ آدم علیہ السلام اور ان کی بیوی ماں حوا کو معاف کرنے کے بارے میں ہمیں بتایا، جب انہوں نے شیطان کا راستہ اختیار کرنے کے بعد توبہ کی اور اللہ کی رحمت کے طالب ہوئے۔ [ قَالَا رَبَّنَا ظَلَمْنَا أَنفُسَنَا وَإِن لَّمْ تَغْفِرْ لَنَا وَتَرْحَمْنَا لَنَكُونَنَّ مِنَ الْخَاسِرِينَ (دونوں نے عرض کیا: "اے ہمارے رب! ہم نے اپنی جانوں پر زیادتی کی؛ اور اگر تو نے ہم کو نہ بخشا اور ہم پر رحم (نہ) فرمایا تو ہم یقیناً نقصان اٹھانے والوں میں سے ہو جائیں گے")]
 
اے مسلمانو
یاد رکھو کہ رتی بھر احتیاط ڈھیر سارے علاج سے کہیں بہتر ہے، بہترین چیز جو انسانوں کو شیطانی وسوسوں سے محفوظ رکھتی ہے وہ ہے اسوۂ رسول اکرم صل اللہ علیہ وسلم کی پابندی کرنا، پھر وہ چاہے قضائے حاجت میں ہو، استنجا کرنے میں ہو، وضو میں، غسل میں، یا نماز میں۔ ایک روایت میں آیا ہے کہ رسول اکرم صل اللہ علیہ وسلم نے ارشاد فرمایا (شیطان تم میں سے کسی کی نماز میں آتا ہے، تو اسے ایسا محسوس ہوتا ہے کہ اس کی ہوا خارج ہوئی ہے، جبکہ ایسا نہیں ہوا ہوتا ہے۔ اگر نماز میں ایسا محسوس ہو، تو اسے چاہیئے کہ وہ نماز نہ چھوڑے تاوقتیکہ اسے آواز نہ سنائی دے یا بدبو نہ محسوس ہو۔") اس لیے، جو چیز شیطانی وسوسوں سے تحفظ کرتی ہے وہی ہے جس کے بارے میں رسول اکرم صل اللہ علیہ وسلم نے ارشاد فرمایا ہے یعنی شیطان سے ناطہ توڑنے کے لیے اللہ کا ذکر کرنا سوتے وقت، وضو کرتے وقت اور نماز قائم کرتے وقت۔ 
اس لیے اے اللہ کے بندو، اللہ سے ڈرو اور شیطانی وسوسوں کی روک تھام کرو، اللہ رب کریم کا ذکر کرتے ہوئے اور اے لوگو، اللہ کی پناہ مانگو اور اس کا تحفظ طلب کرو اور اس سے فوراً رجوع کرو اور پوری طرح اپنی روح کو اللہ کے سپرد کردو جو قادر مطلق ہے۔ 
میں یہ اپنا قول دوہراتا ہوں اور اللہ تعالیٰ سے اپنے لیے اور آپ کے لیے، اور جملہ مسلمانوں کے لئے عفو کا طلب گار ہوں، اس لیے اللہ سے معافی طلب کرو، وہ معاف کرنے والا ہے۔ نہایت رحم فرمانے والا ہے اور اسے پکارو، وہ تمھاری پکار پر جواب دیتا ہے، بے شک اللہ نہایت فراخ دل اور فیاض ہے۔
**********************************

تمام تعریفیں اللہ ہی کے لیے ہیں جو عزیز القھار ہے اور جو ان کو پریشانیوں سے نجات دیتا ہے جو اس کی مدد کے خواہاں ہوتے ہیں اور انہیں تحفظ عطا فرماتا جو تحفظ کے خواستگار ہوتے ہیں۔ میں حمد و ثنا کرتا ہوں اس کی بے پایاں رحمتوں کی اور اس کی بے شمار فراخ دلی پر اس کا شکر گزار ہوں۔ میں شھادت دیتا ہوں کہ نہیں ہے کوئی معبود سوائے اللہ تعالی، اے لوگواس کی حمد و ثنا کرو دن رات اور میں شھادت دیتا ہوں کہ ہمارے نبی محمد (ﷺ) اللہ کے بندے اور رسول ہیں، اور اس کے منتخبہ ہیں۔ اللہ آپ (ﷺ) پر، آپ کے اہل بیت پر، اور صحابہ اجمعین پر اور اس پر جو آپ (ﷺ) کا اتباع کرے، قیامت کے دن تک اپنی رحمتوں کا نزول فرمائے۔
اے اللہ کے بندو 
شیطان اپنی چالوں اور منصوبوں سے بدی کو نیک دکھائی دینے والا بناتا ہے، اور بدی باوجود اپنی نوعیت کے سبب بدصورت ہوتی ہے، لیکن شیطانی وسوسے اسے خوبصورت بنا کر اور اس پر خوبصورت غلاف چڑھا کر پیش کرتے ہیں۔ شیطان نے اس کا اعلان کیا ہے اور یہ کہتے ہوئے وعدہ کیا ہے: [قَالَ رَبِّ بِمَا أَغْوَيْتَنِي لَأُزَيِّنَنَّ لَهُمْ فِي الْأَرْضِ وَلَأُغْوِيَنَّهُمْ أَجْمَعِينَ ﴿٣٩﴾ إِلَّا عِبَادَكَ مِنْهُمُ الْمُخْلَصِينَ ([ابلیس نے] کہا: اے پروردگار! اس سبب سے جو تو نے مجھے گمراہ کیا میں (بھی) یقیناً ان کے لئے زمین میں (گناہوں اور نافرمانیوں کو) خوب آراستہ و خوش نما بنا دوں گا اور ان سب کو ضرور گمراہ کر کے رہوں گا،   سوائے تیرے ان برگزیدہ بندوں کے جو (میرے اور نفس کے فریبوں سے) خلاصی پا چکے ہیں)]

اور چونکہ شیطان بدی کی شکل و صورت اور شبیہ کو مزین کرتا ہے، وہ اس کا نام بھی خوبصورت بنا دیتا ہے۔ وہ گناہوں کو ایسے نام دیتا ہے جو اچھے لگتے ہیں، جس سے ان کی برائی اور بدصورتی چھپ جاتی ہے۔ یہ وہی معاملہ ہے جس میں شیطان نے حضرت آدم علیہ السلام اور ماں حوا کو اس درخت سے کھانے پر اکسایا جس کے قریب جانے سے ان کے رب نے پہلے ہی سے منع فرمایا تھا۔ شیطان نے اس درخت کو ایک ایسا نام دیا کہ آدم اور اس کی اولادیں اس درخت کی اہمیت کے بارے میں جاننے کی متمنی رہیں، یعنی ابدیت اور جاودانی (ہمیشہ زندہ رہنا اور کبھی فنا نہ ہونا)۔ اللہ حق سبحانہ فرماتا ہے [فَوَسْوَسَ إِلَيْهِ الشَّيْطَانُ قَالَ يَا آدَمُ هَلْ أَدُلُّكَ عَلَىٰ شَجَرَةِ الْخُلْدِ وَمُلْكٍ لَّا يَبْلَىٰ (پس شیطان نے انہیں خیال (وسوسہ) دلا دیا وہ کہنے لگا: "اے آدم! کیا میں تمہیں (قربِ الٰہی کی جنت میں) دائمی زندگی بسر کرنے کا درخت بتا دوں اور (ایسی ملکوتی) بادشاہت (کا راز) بھی جسے نہ زوال آئے گا نہ فنا ہوگی؟")]

اے مسلمانو 
شیطانی وسوسہ چاہے جیسا بھی ہو، اسے اللہ کو یاد کرنے کا ایک اچھا سبب ماننا چاہیے، جو نہایت مہربان اور رحم فرمانے والا ہے۔ تاہم، انسانی شیاطین زیادہ فحش ہیں اور زیادہ نقصان پہنچاتے ہیں۔ یہی وجہ ہے کہ اللہ نے ان کا ذکر "اجناء" کے شیاطین سے پہلے فرمایا ہے [وَكَذَٰلِكَ جَعَلْنَا لِكُلِّ نَبِيٍّ عَدُوًّا شَيَاطِينَ الْإِنسِ وَالْجِنِّ يُوحِي بَعْضُهُمْ إِلَىٰ بَعْضٍ زُخْرُفَ الْقَوْلِ غُرُورًا ۚ وَلَوْ شَاءَ رَبُّكَ مَا فَعَلُوهُ ۖ فَذَرْهُمْ وَمَا يَفْتَرُونَ (اور اسی طرح ہم نے ہر نبی کے لئے انسانوں اور جِنّوں میں سے شیطانوں کو دشمن بنا دیا جو ایک دوسرے کے دل میں ملمع کی ہوئی (چکنی چپڑی) باتیں (وسوسہ کے طور پر) دھوکہ دینے کے لئے ڈالتے رہتے ہیں، اور اگر آپ کا ربّ (انہیں جبراً روکنا) چاہتا (تو) وہ ایسا نہ کر پاتے، سو آپ انہیں (بھی) چھوڑ دیں اور جو کچھ وہ بہتان باندھ رہے ہیں (اسے بھی))]

دراصل اس قسم کے لوگوں کی خاصیت دھوکہ دہی اور غلط تصورات اور مومنوں کے دلوں میں دشمنی اور نفرت پیدا کرنا ہے۔ اس لیے ان کو جواب دینے کا بہترین طریقہ یہ ہے کہ ان کی باتیں سننے سے باز رہا جائے۔ درحقیقت سچے مومن وہ ہوتے ہیں جو اللہ حق شانہ کی بیان کردہ ذیل کی تعریف پر کھرے اترتے ہیں [وَإِذَا سَمِعُوا اللَّغْوَ أَعْرَضُوا عَنْهُ وَقَالُوا لَنَا أَعْمَالُنَا وَلَكُمْ أَعْمَالُكُمْ سَلَامٌ عَلَيْكُمْ لَا نَبْتَغِي الْجَاهِلِينَ (اورجب وہ کوئی بیہودہ بات سنتے ہیں تو اس سے منہ پھیر لیتے ہیں اور کہتے ہیں کہ ہمارے لئے ہمارے اعمال ہیں اور تمہارے لئے تمہارے اعمال، تم پر سلامتی ہو ہم جاہلوں (کے فکر و عمل) کو (اپنانا) نہیں چاہتے (گویا ان کی برائی کے عوض ہم اپنی اچھائی کیوں چھوڑیں)]

اے اللہ کے بندو 
اللہ سے ڈرو اور اس خدائے بزرگ و برتر کو صبح و شام یاد کرتے رہو اور اس کی حمد و ثنا کرتے رہو اور اپنے مذہب، اپنے آپ میں، اپنے بچوں میں، اپنے اہل خانہ میں، اپنی برادری میں اور اپنی قوم میں انسانی شیاطین اور اجنا کے شیاطین کو راستہ مت دو۔
اللہ انسانی و اجناء دونوں کے شیاطین کے وسوسوں سے ہماری حفاظت فرمائے۔اللہ ہمیں اپنے قول میں ثابت اور اس دنیا اور آخرت میں ثابت قدم رکھے کہ وہی ایسا کرنے والا ولی اور نصیر ہے اور صرف اسے ہی اس پر قدرت حاصل ہے۔
اس لیے، پیغمبروں کے آقا و مولا پر درود و سلام بھیجو، جیسا کہ اللہ تعالی اپنی مقدس کتاب میں فرماتا ہے:اِنَّ اللّٰهَ وَمَلٰٓٮِٕكَتَهٗ يُصَلُّوۡنَ عَلَى النَّبِىِّ ؕ يٰۤـاَيُّهَا الَّذِيۡنَ اٰمَنُوۡا صَلُّوۡا عَلَيۡهِ وَسَلِّمُوۡا تَسۡلِيۡمًا‏

اے اللہ! محمد اور آل محمد پرسلامتی بھیج، جیسے کہ تونے ابراہیم اور ابراہیم کے اہل بیت پر بھیجی تھی۔ اور اپنی برکتوں کا نزول محمد(صلعم)  اور محمد (صلعم) کے اہل بیت پر فرما جیسا کہ تونے ابراہیم (علیہ السلام) اور ابراہیم (علیہ السلام) پر نازل فرمایا۔ بے شک اللہ تعالی سب سے زیادہ قابل تعریف اور بڑی عظمت والا ہے۔
اے اللہ، حضور اکرم صل اللہ علیہ وسلم کے خلفائے راشدین سے، ان کی ازدواج مطہرات، امھائے مومنین سے، ان کے صحابہ سے اور مومن مردوں اور مومنہ خواتین سے قیامت کے دن تک راضی ہوجا اور اپنے بے پناہ رحم و کرم کے صدقے ہم سے بھی راضی ہوجا۔
اے اللہ ہمارے آج کے اس اجتماع پر اپنی رحمتیں نازل فرما اور جب ہم یہاں سے رخصت ہوں تو ہمیں امن اور گناہوں سے تحفظ کے ساتھ رخصت فرما اور ہمیں اپنے مذہب میں کسی طرح سے کمتر نہ بنا۔
یا اللہ! ہم آپ سے  رہنمائی، تقوی، عفت و عصمت اور مال کے طلب گار ہیں۔ 
یا اللہ! ہم میں سے ہر ایک کو دیانت دار زبان، رجوع لانے والا دل، اعمال صالحہ، علم نافع، مضبوط عقائد، خالص ایمان اور دین اور حلال اور بابرکت رزق کی نعمت سے سے مالا مال فرمادے۔ یا اللہ بے شک تو سب سے زیادہ عظیم الشان اور قابل احترام ہے۔ 
یا اللہ! اسلام اور مسلمانوں کو عظمتیں عطا فرما! اور اسلام اور مسلمانوں میں اتحاد اور اتفاق پیدا فرما، یا اللہ! ظالموں اور کافروں کو نیچ ادکھا۔ یا اللہ! اپنے تمام بندوں کو امن و سلامتی عطا فرما۔  
یا اللہ! ہمیں اپنے وطن میں سلامتی عطا فرما! ہمارے اپنے وطن میں ہمارے لیے دیرپا سلامتی اور استحکام عطا فرما! ہمارے سلطان کو عظمتوں سے مالا مال فرما اور حق پرستی کی سمت میں رہنمائی کرنے میں اس کی اعانت فرما۔ 
یا اللہ! ہم پر آسمانوں سے بارشیں نازل فرما اور ہمیں ان میں سے ایک بنا دے جو دن اور رات تجھے یاد کرتے رہتے ہیں اور شام سے صبح تک تجھ سے معافی کے خواستگار ہوتے ہیں۔ 
یا اللہ! ہم پر آسمانوں کی رحمتیں اور زمین کی نعمتیں نازل فرما اور ہمارے پھلوں اور فصلوں میں اور ہمارے مجموعی رزق میں خیر و برکت عطا فرما۔ یا اللہ تو  نہایت عظیم الشان اور قابل احترام ہے۔
یا اللہ! عطا فرما ہمیں اس دنیا میں بھلائی، اور عقبٰی میں بھلائی اور بچا ہمیں دوزخ کی آگ سے!
یا اللہ! ہمارے دلوں کو ہدایات عطا کرنے کے بعد ٹیڑھا نہ فرمایئے اور ہمیں اپنے پاس سے رحمتیں عطا فرما بے شک تو بڑا دینے والا ہے۔
یا اللہ! ہم نے اپنے آپ پر ظلم کیا ، اور اگر آپ نے ہمیں معاف نہ فرمایا اور ہم سے رحم کا معاملہ نہ کیا تو یقیناً ہم نقصان اٹھانے والوں میں سے ہوں گے۔" 
یا اللہ! ان تمام مومنین و مومنات کو معاف فرما جو ابھی بقید حیات ہیں اور انہیںبھی جو وفات پاچکے ہیں، بے شک اے اللہ آپ سب سے زیادہ سمیع اور مجیب ہیں۔
اللہ کے بندو! [اللہ انصاف، بھلائی اور خویش و اقارب کے ساتھ سخاوت کرنے کا حکم دیتا ہے اور وہ تمام بے حیائی کے کاموں، اور ناانصافی اور بغاوت سے منع فرماتا ہے: وہ آپ کو ہدایت عطا فرماتا ہے ، جو آپ یاد رکھ سکتے ہیں۔] 

